
T U H A G A K H A Q 
 

3rd Inuuhuktut Maligaliurvinnguangat Takupkaqtauniaqtut Nunavunmi 
 

IQALUIT, Nunavut (November 19, 2010) – Una Ihumagiyauttiaqtuq Paul Okalik, Uqaqtittiyiuyuq 
Maligaliurviani Nunavut, ublumi tuhaqtittiyuq hamna 3rd Nunavunmi Inuuhuktut Maligaliurvinnguangat 
takupkaqtitauniaqtuq nunaptingni kuapatkut talavisingani nalaumaniani. 
 
“Inuuhuktut Maligaliurvinnguangat pivikhaqautiuyuq inuuhuktut Nunavunmiunut 
ilihaqpalliadjutigiyungnaqtaat maligaliurnikkut havauhiannik,” uqaqtuq Uqaqtittiyi Okalik. “Ilihimalirniq 
haffumanitut piyumaniqautiginiaqtaat inuuhuktut havauhiqarumagumik inuit ikayurahuarninganik.” 
 
Hamna katimadjutiginiaqtaat Katimavigyuangani Maligaliurviup Hitammiunmi, November 25, 2010, 
pilihaalirlutik 1:30 ubluummaanmi (EST). Nunavunmiut tautuquiyut hivuniqtikhaptingnit 
qakugunnguqqat ihumaaluutimingnit ihumagiyamingniglu uqauhiqaqtukhat ilaa ayuqhautigivagainnik 
Nunavunmi inuuhuktunut.  
 
Hamna Inuuhuktut Maligaliuqtinnguangat angayukhiit iliharvingminngaaqtut tamainni Nunavut. Ilihaqtut 
tukhiqtuqhutik ilauyumanikkut Inuuhuktut Maligaliurvinnguangannut ilaa iliharvingmingni 
ikayuqtiqaqhutik, talvalu kivgaqtuqtitaunahuaqhutik Nunavunmi naintiinguyut (19) niruaqtarviinnin. 
 
Hamna angmaqtiriniaqtaa uumap Ihumagiyauttiaqtuq Edna Ekhivalak Elias, Kamisina Nunavunmi. 

Tuhaffaarumaguvit: 
 
Cindy Rennie  
Inungnut Ikayuqtiani Havakti 
Maligaliurvia Nunavut 
Uqautikkut: (867) 975-5156 
Kayumiktukkut: (867) 975-5191 
Qaritauyakkut: crennie@assembly.nu.ca 

